
Yeni fərman və sərəncamlarla kimlərin təqaüdləri artırıldı?
P rezident İlham Əliyevin 

dünən imzaladığı yeni 
fərman və sərəncamlara 

əsasən, ölkədə müavinətlərlə 
yanaşı, bəzi təqaüdlər də 
artırılıb. Artımlar 2022-ci ilin 
əvvəlindən tətbiq olunacaq.

Azı, 25 il pedaqoji staja malik, 
işləməyən pensiyaçı olan elmlər dok-
torları və fəlsəfə doktorlarına 2021-ci 
il yanvarın 1-dən Prezidentin aylıq 
təqaüdü təsis olunub. Yeni fərmanla 
bu təqaüd elmlər doktorları üçün 
50% artırılaraq 200 manatdan 300 
manata, fəlsəfə doktorları üçün 67% 
artırılaraq 120 manatdan 200 manata 
çatdırılır.

Yeni sərəncamla fəxri adlara görə 
aylıq təqaüdlər də “Xalq” fəxri adına 
görə 33,3% artımla 150 manatdan 
180 manata, “Əməkdar” fəxri adına 
görə isə 20% artımla 100 manatdan 
120 manata çatdırılıb.

Dövlət başçısının digər 
yeni sərəncamı doktorantlara, 
ali təhsil, orta ixtisas və peşə 
təhsili müəssisələrində, həmçinin 

Azərbaycan Milli Elmlər Akade-
miyasının (AMEA) magistratura 
səviyyəsində təhsil alan tələbələrin 
təqaüdlərinin 20% artırılmasını 
nəzərdə tutur.

Sərəncamla gələn ilin əvvəlindən 
həmin təqaüdlərin məbləği elmlər 
doktoru hazırlığı üzrə doktorantlar 
üçün 360 manat, fəlsəfə doktoru 
hazırlığı üzrə doktorantlar üçün 216 
manat, ali təhsil müəssisələrində və 
AMEA-da adlı təqaüd alan tələbələr 
üçün 204 manat, magistr səviyyəsi 
üzrə akademik göstəriciləri 91-100 
bal olan tələbələr üçün 174 manat, 
71-100 bal olan tələbələr üçün 144 

manat, 51-100 bal olan tələbələr 
üçün 96 manat, bakalavr səviyyəsi 
üzrə akademik göstəriciləri 91-100 
bal olan tələbələr üçün 156 manat, 
71-100 bal olan tələbələr üçün 132 
manat, 51-100 bal olan tələbələr 
üçün 90 manat təşkil edəcək. 

Orta ixtisas təhsili müəssisə-
lərində təqaüdün məbləği akademik 
göstəriciləri 91-100 bal olan tələbələr 
üçün 90 manata, 71-100 bal olan 
tələbələr üçün 72 manata, 51-100 
bal olan tələbələr üçün 60 manata, 
peşə təhsili müəssisələrində aka-
demik göstəriciləri “5” olan tələbələr 
üçün 90 manata, “4” və “5” olan 

tələbələr üçün 72 manata, “3”-“5” 
olan tələbələr üçün 60 manata çatdı-
rılacaq.

Xatırladaq ki, dövlət başçısının 
yeni fərman və sərəncamları əlilliyi 
olan şəxslər və digər kateqoriya-
lardan ibarət ümumilikdə 732 min 
şəxsin, o cümlədən 132 min dok-
torant və tələbənin əhatə edərək 
müavinət və təqaüd formasında on-
lara yönələn sosial ödənişlərin gələn 
ilin əvvəlindən artırılmasını təmin 
edir. Bu artımlar üçün illik əlavə 200 
milyon manat ayrılıb.

“Xalq qəzeti”

P rezident İlham Əliyevin Brüsseldə işgüzar səfərdə olarkən dekabrın 15-də İta-
liyanın “İl Sole 24 Ore” qəzetinə müsahibəsində Ermənistanın baş naziri və 
Avropa İttifaqı (Aİ) Şurasının Prezidenti Şarl Mişellə görüşü, Aİ-nin bu yaxınlar-

da Ermənistan və Azərbaycana dəstək paketində nəzərə çarpan böyük fərq, minala-
rın təmizlənməsi kimi çox həssas, vacib və strateji fəaliyyətə bu beynəlxalq qurumun 
münasibəti, habelə Qarabağ münaqişəsi dövründə Minsk qrupunun rolu məsələləri 
barədə dolğun məlumatı dünya ictimaiyyətinin obyektiv məlumatlandırılması baxı-
mından mühüm önəm daşıyır. 

Dövlətimizin başçısı müxbirin regional 
müstəvidə cərəyan edən hadisələr fonunda 
Azərbaycanın təbii qaz ixracı ilə bağlı necə 
fəaliyyət göstərəcəyi sualını da ətraflı şəkildə 
cavablandırıb. Yeri gəlmişkən, qeyd edək 
ki, Azərbaycanın təbii qaz strategiyası hər 
zaman çox aydın və açıq olub. Azərbaycan 
uzun illər ərzində Cənub Qaz Dəhlizi kimi 
mühüm bir layihəni həyata keçirmək üçün 
çox iş görüb, tərəfdaşlarla səmərəli fəaliyyət 
göstərib. Nəticə uğurlu olub. Uzunluğu 3500 
kilometr olan bu dəhliz Bakıdan başlayıb və 
Adriatik dənizinin dibi ilə, həmçinin yüksək 

dağlıq ərazilərdən keçərək İtaliyaya çatdırılıb. 
Azərbaycan texniki baxımdan çox mürəkkəb 
və əlbəttə ki, çox bahalı Cənub Qaz Dəhlizi 
layihəsinin 4 seqmentinin hər birində əsas 
maliyyə yükünü öz üzərinə götürüb. Ötən ilin 
dekabrında layihənin tam başa çatmasından 
əvvəl ölkəmiz artıq istehlakçılarla müqavilələr 
imzalayıb. Azərbaycan qazı müqavilə 
əsasında alınıb və qiymətlə bağlı sonradan, 
hətta qaz böhranı zamanı heç bir dəyişiklik 
edilməyib. 

(ardı 4-cü səhifədə)

Bu müddət ərzində Azərbaycanın 
siyasi sistemi güclənib, ölkə 
beynəlxalq strukturlarda və 
beynəlxalq arenada lazımi çəki və 
nüfuz qazanıb. Müharibə qaçılmaz 
olduğu anda, növbəti erməni 
təxribatı zamanı Azərbaycan 

genişmiqyaslı əməliyyat həyata 
keçirdi və bunun nəticəsi olaraq 
Ermənistan məğlub oldu, Azərbaycan 
isə ərazi bütövlüyünün bərpa etdi. 
"Dəmir yumruq" əməliyyatının özü 
bu gün dünyanın aparıcı hərbi 
akademiyalarında müasir yüksək 

texnologiyalı, effektiv döyüş nümunəsi 
kimi öyrənilir".

Korotçenko vurğulayıb ki, hərbi 
ekspertlərin və analitiklərin diqqət 
yetirdiyi iki məqam hücum və 
kəşfiyyat sinfinə aid pilotsuz uçuş 
aparatlarından misli görünməmiş 
istifadə, eləcə də xüsusi 
təyinatlıların effektiv istifadəsidir: 

"Şuşa əməliyyatı bu gün Azərbaycan 
xüsusi təyinatlılarının misilsiz uğuru 
və pilotsuz uçuş aparatlarından 
istifadə nümunəsi kimi öyrənilir ki, 
bu da Azərbaycana əks-hücum 
əməliyyatında bir sıra böyük uğurlar 
əldə etməyə imkan verib. Prezident, 
Ali Baş Komandan İlham Əliyev 
döyüşlərə bilavasitə rəhbərlik edib, 
bütün əsas qərarları qəbul edib, döyüş 
əməliyyatlarının gedişini gündəlik təhlil 
edib, Azərbaycan Silahlı Qüvvələrinin, 
eləcə də digər güc strukturlarının və 
xüsusi xidmətlərin rəhbər heyəti ilə 
müşavirələr keçirib. O, öz iradəsi, 
qətiyyəti və strateji görüş dairəsi 
sayəsində Azərbaycan ordusunun 
hücum əməliyyatlarını məharətlə 
təşkil etdi və bu da son nəticədə 
Ermənistanın darmadağın olunması 
ilə başa çatdı. Prezident İlham 
Əliyev bir sərkərdə, bir siyasətçi kimi 
Paşinyandan çox üstün idi və çətin 
müharibədə qazandığı effektiv qələbə 
sayəsində bu gün dünyanın aparıcı 
liderlərindən birinə çevrilib". 

(ardı 5-ci səhifədə)

İqor Korotçenko: 

Bu gün Prezident  
İlham Əliyev dünyanın 

aparıcı liderlərindən biridir 
Rusiyanın “Natsionalnaya oborona” 

jurnalının baş redaktoru, tanınmış hərbi ekspert 
İqor Korotçenko Trend-ə bildirib ki, bu gün 
Azərbaycan Prezidenti İlham Əliyev dünyanın 
aparıcı liderlərindən biridir. İqor Kotoçenko qeyd 
edib ki, İkinci Qarabağ müharibəsində Qələbənin 
qazanılmasında Prezident, Silahlı Qüvvələrin 
Ali Baş Komandanı İlham Əliyevin çox mühüm 
rolu olub: “Prezident İlham Əliyevin ölkəyə 
rəhbərlik etdiyi illərdə Azərbaycan iqtisadiyyatı 
səmərəli və dayanıqlı inkişaf edib, bu isə lazımi 
maliyyə vəsaitinin daxil olmasını təmin edib və 
vəsaitlərin bir hissəsi Azərbaycan Ordusunun 
müdafiə qabiliyyətinin gücləndirilməsinə, ən 
müasir silahların və hərbi texnikanın yeni 
növlərinin alınmasına sərf edilib. 

Azərbaycanın strateji mövqeyi 
getdikcə möhkəmlənir

Rusiya aviaşirkəti Moskva–Füzuli 
marşrutu ilə uçuşlar keçirməyə icazə alıb

R usiyanın "İrAero" aviaşirkəti Federal Hava Nəqliyyatı Agentliyi tərəfindən 
Moskva–Füzuli və Moskva–Zaqatala marşrutu ilə uçuşlar keçirməyə icazə 
alıb. Rusiya KİV-inin yaydığı məlumata əsasən, uçuşlar həftədə iki dəfə 

həyata keçiriləcək.

Xatırladaq ki, Füzuli beynəlxalq hava 
limanının açılışı oktyabrın 26-da baş tutub. 
Qarabağın hava qapısı adlandırılan Füzuli 
Beynəlxalq Hava Limanı ən müasir səviyyədə 
inşa olunub. Hava limanının istənilən tip 
hava gəmisini qəbul etmək imkanları var. 

Uçuş-enmə zolağının uzunluğu 3000, eni isə 
60 metrdir. Hava limanının müasir infrastruk-
turla təchiz olunan terminalı saatda ən azı 
200 sərnişinin buraxılışına imkan verir.

“Xalq qəzeti”

Bizim arzumuz Cənubi Qafqazda 
sülhün tam bərqərar olmasıdır

Ermənistanla münasibətlərin normallaşması istiqamətində atdığımız 
addımları can Azərbaycan ilə məsləhətləşirik. Addımlarımızı, qərarlarımızı 
birlikdə məsləhətləşirik və proses bundan sonra da davam edəcək.

Bu fikirləri Türkiyənin xarici işlər naziri 
Mövlud Çavuşoğlu dekabrın 20-də Ankarada 
səfərdə olan Malayziyanın xarici işlər naziri 
Saifuddin Abdullahla birgə keçirilən mətbuat 
konfransında bildirib.

İstanbul–Yerevan reysi üzrə aviareyslər 
barədə məlumat verən Mövlud Çavuşoğlu 
deyib ki, bu sahədə bəzi şirkətlərin 
müraciətləri olub. Bu istiqamətdəki vəziyyət 
Nəqliyyat və İnfrastruktur Nazirliyi, Mülki 

Aviasiya İdarəsi ilə birgə araşdırılır.
“Bizim arzumuz Cənubi Qafqazda 

sülhün tam bərqərar olması, ölkələri bir-
birinə bağlayan, iqtisadi inkişafa böyük təsir 
göstərəcək Zəngəzur dəhlizi daxil olmaqla, 
dəmir və avtomobil yollarının açılmasının 
reallaşmasıdır. Türkiyə olaraq bu layihələrə 
lazımi dəstəyi verəcəyik”, – deyə nazir əlavə 
edib.

“Xalq qəzeti”

Ermənistan ev tapşırığını yerinə 
yetirməsə onun tənəzzülü qaçılmazdır

bax səh.5

(əvvəli 1-ci səhifədə)

Ordunun təchiz olunmasına 
gəlincə, Korotçenko qeyd 
edib ki, Azərbaycan silah əldə 
etdiyi mənbələrini şaxələndirib: 
“Ən əsaslarından biri Rusiya 
Federasiyası idi. Azərbaycan 
Rusiyadan 5 milyard dollardan çox 
silah alıb ki, bu da eyni zamanda 
Azərbaycan ordusunun hərbi 
potensialının əsasını yaradıb. 
Bundan başqa, Türkiyə, İsrail və 
digər ölkələrdən də ən müasir 
silahlar alınıb. Ancaq vacib olan 
təkcə silah almaq deyil, onları bir 
sıra təlimlər zamanı praktiki döyüş 
istifadəsini həyata keçirmək idi. 
Azərbaycan ordusu ən müasir silah 
növləri ilə müasir hücum və müdafiə 
hərəkətlərinin aparılmasının metod 
və formaları üzərində işləyib və 
hazırlayıb. 

Qoşunlara, batalyon taktiki 
qruplara hərbi əməliyyatlar 
meydanında nəzarət etməyə və 
effektiv idarəetməni təmin etməyə 
kömək edən döyüş idarə sistemi və 
əlbəttə ki, döyüş nəzarətini təmin 
edən rabitə sistemi haqqında ayrıca 
danışmaq lazımdır. Qələbənin 
mühüm komponentləri var idi, 
texniki təchizatı, döyüş ruhu, döyüş 
hazırlığının səviyyəsi baxımından 
Azərbaycan Ordusu bu gün 
regionun ən yaxşı ordularından 
biridir".

Rusiyalı hərbi ekspert qeyd 
edib ki, praktika göstərdi ki, 
faktiki olaraq Azərbaycan 
BMT Təhlükəsizlik Şurasının 
Ermənistanı işğal etdiyi əraziləri 
tərk etməyə çağıran həmin dörd 
qətnaməsini silah gücü ilə yerinə 
yetirdi: “Azərbaycan ədalətli 
azadlıq müharibəsi aparırdı, bu, 
Vətən müharibəsi idi və Prezident 
başda olmaqla ordunun, xalqın 
əhval-ruhiyyəsi bu müharibədə 
bütün Azərbaycanın dəstəyini təmin 
etdi. Biz hərbi komissarlıqlardakı 
növbələri, Ermənistanın yatmış 
Azərbaycan şəhərlərini operativ-
taktiki raketlərlə vurduğu zamanı 
xatırlayırıq, lakin bu, Azərbaycanı 
heç bir şəkildə qorxutmadı, əksinə, 
Azərbaycan xalqı Qələbəni 
təmin etmək arzusu ilə Ali Baş 
Komandanın ətrafında daha da sıx 
toplaşdı. Biz burada ordu ilə xalqın 
tam birliyini gördük. Əslində bu, 
bir il əvvəl əldə edilmiş Qələbənin 
əsasının böyük hissəsi oldu. 

Azərbaycan BMT Təhlükəsizlik 
Şurasının qətnamələrini silah gücü 
ilə həyata keçirdi. Azərbaycanın 
yeddi rayonunun ərazisində 30 
ildə buranı cansız səhraya çevirən 
erməni işğalçıları olub. Hər şey 
tamamilə dağıdılıb - şəhərlər, 
kəndlər, qəsəbələr. Heç bir şey 
qalmayıb, hər şey tamamilə sökülüb, 
dağıdılıb. Bu isə zamanın hərəkəti 
deyil, insanların hərəkətidir”. 

İqor Korotçenko qeyd edib ki, 
Ermənilər döyüş qənimətləri ilə 
fəal şəkildə ticarət edirdilər: 

“Bu ərazilərin bərpası bu 
gün bir nömrəli vəzifədir. Orada 
heç nə qalmayıb - nə şəhərlər, 
nə də infrastruktur. Ağdamda 
hətta kanalizasiya borularının 
da qazılaraq götürülməsi, şəhər 
kanalizasiya kommunikasiyalarının 

yerində ancaq xəndəklərin qalması 
məni heyrətə gətirdi. Bunlar 
insanı heyrətə gətirir - dağıdılan 
və talan edilən qəbiristanlıqlar, 
qazılmış qəbirlər, postamentlərdən 
sökülən, çəkic və silahın qundağı 
ilə sındırılmış abidələr - mən bütün 
bunları Ağdama və Füzuliyə səfər 
edəndə öz gözlərimlə görmüşəm. 
Böyük minalanmış sahələr - bütün 
bunları təmizləmək, dağıdılanları 
bərpa etmək lazımdır".

Korotçenko vurğulayıb ki, 
Azərbaycanın bu gün nümayiş 
etdirdiyi temp heyrətamizdir, 
bu gün Füzulidə ultra müasir 
beynəlxalq səviyyəli hava 
limanı tikilib, Qələbə yolu isə 
dünya səviyyəli magistraldır: 
“Erməni işğalçıları tərəfindən 
dağıdılmış memarlıq və incəsənət 
inciləri yenidən dirçəlir. Şəhərlərin 
dirçəldilməsi planı həyata keçirilir, 
Ağdam 21-ci əsrin şəhəri olacaq, 
“Ağıllı kəndlər” yaranacaq. 
Azərbaycan bu gün 21-ci əsrin 
şəhərsalma şedevrlərini nümayiş 
etdirəcək, “Ağıllı şəhərlər”, 
“Ağıllı kəndlər” – bu, dünya 
şəhərsalma siyasətinin yeni 
səviyyəsidir və biz bunu çox yaxın 
gələcəkdə görəcəyik. Şübhə 
yoxdur ki, bütün bu planlar öz 
imkanlarına, Azərbaycan xalqının 
zəhmətsevərliyinə, 30 il ərzində 
cansız səhra olan yerə həyat 
qaytarmaq istəyinə arxalanaraq qısa 
zamanda həyata keçiriləcək”. 

Hərbi ekspert qeyd edib ki, 
Azərbaycanda siyasi sistem 
öz effektivliyini sübut edib və 

iqtisadiyyatı uğurla inkişaf 
etdirir: “Azərbaycan öz nümunəsi 
ilə hələ də problemlərin mövcud 
olduğu bir çox başqa dövlətdə də 
ola biləcək daha yaxşı gələcək 
nümayiş etdirəcək. Və biz bilirik 
ki, dünya dövlətlərinin ən azı 
yarısının çoxlu problemləri var və 
Azərbaycan bu problemlərin necə 
həll olunduğunu özünün səmərəli 
inkişafı nümunəsi ilə göstərəcək. 
Prezident İlham Əliyev bu gün 
beynəlxalq miqyaslı siyasətçidir, 
ona görə də Azərbaycanın irəli 
sürdüyü təşəbbüslər bütövlükdə 
insan sivilizasiyasına aiddir. Odur 
ki, Azərbaycanın Qoşulmama 
Hərəkatında liderliyi, ümumiyyətlə, 
BMT Təhlükəsizlik Şurası 
səviyyəsində qlobal təşəbbüsləri, o 
cümlədən pandemiya ilə mübarizə, 
dayanıqlı inkişafın təmin edilməsi 
təşəbbüsləri obyektiv şəkildə 
Azərbaycanı dünya ictimaiyyəti üçün 
beynəlxalq gündəmi formalaşdıran 
ölkələr sırasına daxil edir. Bu 
baxımdan Azərbaycan Prezidenti 
beynəlxalq siyasətçi kimi öz 
fəaliyyətini təkcə Azərbaycanın və 
Cənubi Qafqazın maraqları naminə 
deyil, həm də insan sivilizasiyası 
üçün dayanıqlı inkişafın vəzifə 
və məqsədlərinin mənafelərinə 
uyğun formalaşdıracaq və davam 
etdirəcək”. 

Üçtərəfli Bəyanatın icrasına 
gəlincə, hərbi ekspert qeyd edib 
ki, gecikmələr var, Ermənistan 
öz öhdəliklərini yerinə yetirmək 
istəmir: “Ermənistanın, ilk növbədə, 
sərhədlərin delimitasiyası və 

demarkasiyası, qeyri-qanuni silahlı 
birləşmələrin Azərbaycanın Qarabağ 
bölgəsindən çıxarılmasının praktiki 
icrasına başlaması lazımdır. Daha 
sonra Ermənistan minalanmış 
ərazilərin xəritələrini Azərbaycana 
tam verməlidir. Sülh müqaviləsinin 
müzakirəsinə başlamaq lazımdır, 
amma ən əsası bir-birinin ərazi 
bütövlüyünü tanımaqdır. Azərbaycan 
bütün bunları etməyə hazırdır. 
Ermənistan isə, biz görürük ki, hazır 
deyil. O, təxribatlarla məşğul idi, 
indi isə vaxtı uzatmağa və üçtərəfli 
Bəyanatla bağlı öhdəliklərini 
tamamilə yanlış şərh etməyə çalışır. 

Şübhəsiz ki, regionda 
nəqliyyat kommunikasiyalarının 
açılması, Zəngəzur nəqliyyat 
dəhlizinin mümkün qədər tez işə 
salınması və bütün Cənubi Qafqaz 
regionunun iqtisadi tərəqqisinə və 
inkişafına imkan yaradacaq "3+3" 
təşəbbüsünün həyata keçirilməsi 
çox vacibdir. İrəvanda xoş iradə 
yoxdursa, heç bir təşəbbüs İrəvanı 
buna sövq etməyəcək. Mənə elə 
gəlir ki, Azərbaycan işğal etdiyi 
əraziləri nə qədər tez bərpa 
etsə, Şuşanı, Hadrutu dirçəltsə, 
Qarabağ erməniləri üçün bir o 
qədər cəlbedici olacaq, çünki 
separatçılar yoxsulluq, aşağı 
həyat səviyyəsi, insan kapitalının 
deqradasiyası və perspektivsizlik 
ilə üzləşəcəklər. Azərbaycan 
işğaldan azad edilmiş əraziləri 
nə qədər tez dirçəltsə, Qarabağ 
ermənilərinə İrəvanın yalançı 
mesajlarını, erməni millətçilərinin 
təbliğatını unutmağa, daha yaxşı 

gələcəyə ümid etməyə bir o qədər 
stimul verəcək. Qarabağın erməni 
əhalisi bu gözəl gələcəyi yalnız 
çoxmillətli, çoxkonfessiyalı, dünyəvi 
Azərbaycanda yaşayan xalqlardan 
biri kimi Azərbaycanın tərkibində 
olarkən əldə edə biləcək”.

İqor Korotçenko hesab edir 
ki, dünya ictimaiyyəti bu gün 
30 ildir məşğul olduğu ikili 
standartlarla məşğuldur: “Dünya 
ictimaiyyəti yalançı və hiyləgərdir, 
orada, Fransada, ABŞ-da və bir 
sıra başqa ölkələrdə kütləvi şəkildə 
erməni diasporları işləyir, reallığı 
təhrif edirlər. Faktiki olaraq dünya 
ictimaiyyəti regiondakı vəziyyətə 
erməni eynəyi ilə baxır, ona görə 
də dünya ictimaiyyətinin hansısa 
formada kömək edəcəyi ilə bağlı 
illüziya olmamalıdır. Azərbaycan 
diplomatiyası fəal işləməlidir. 
Azərbaycan regionda və onun 
ətrafında gedən proseslərə obyektiv 
nöqteyi-nəzərin çatdırılması 
imkanları yaratmalıdır. 

Ən əsası, Cənubi Qafqaz 
regionunun gələcəyini dərk 
etmək və qurmaqda ekspert-
analitik ictimaiyyəti aktivləşdirmək 
lazımdır. Siyasətçilərin hələ hazır 
olmadıqları və ya müzakirə etmək 
fikrində olmadıqları təşəbbüsləri 
həyata keçirmək lazımdır. Ona 
görə də ekspertlər və analitiklər 
problemlərin dərk edilməsi, yol 
xəritələrinin hazırlanması və 
Ermənistanı üçtərəfli Bəyanatı 
yerinə yetirməyə necə təşviq etmək 
olar məsələlərində fəal iştirak 
etməlidirlər”.

İqor Korotçenko: 

Ermənistan ev tapşırığını yerinə yetirməsə onun tənəzzülü qaçılmazdır
Azərbaycan Prezidenti İlham Əliyev ötən həftə Brüsseldə işgüzar 

səfərdə oldu. Əlbəttə, səfərin əhəmiyyətini yalnız proqramın 
zənginliyi və keçirilən görüşlərin keyfiyyət məzmunu artırmadı. 

Hər görüşün, iclasın ayrı-ayrılıqda öz əhəmiyyəti və tarixi dəyəri oldu. 
Səfərin əhəmiyyətini artıran ən mühüm məqamlardan biri də bu oldu ki, 
Prezident İlham Əliyev müxtəlif güc mərkəzləri ilə münasibətlərin inkişaf 
etdiriləcəyini açıqlamaqla yanaşı, Cənubi Qafqaz regionunda yaranmış 
yeni reallıqlar fonunda Ermənistanın ev tapşırıqlarını yerinə yetirməsinin 
vacibliyini Qərb ictimaiyyətinin diqqətinə çatdırdı.

Dekabrın 14-də NATO baş 
katibinin dəvəti əsasında Prezident 
İlham Əliyevlə alyansın rəhbəri 
Yens Stoltenberq arasında görüş 
oldu. Görüşdə NATO-nun baş katibi 
Azərbaycanın alyansın dəyərli tərəfdaşı 
olduğunu dedi və Azərbaycan Silahlı 
Qüvvələrinin Əfqanıstanda "Qətiyyətli 
dəstək" əməliyyatlarındakı xidmətini 
yüksək dəyərləndirdi. Söhbət zamanı, 
həmçinin Azərbaycanın Avropanın enerji 
təhlükəsizliyində oynadığı mühüm rolu 
qeyd olundu. Ölkəmizin NATO-nun 
"Qətiyyətli dəstək" missiyasının həyata 
keçirilməsində regional nəqliyyat və 
logistika mərkəzi kimi verdiyi töhfələr də 
təqdir edildi. 

NATO-nun Şimali Atlantika Şura-
sının iclasında da Azərbaycan–NATO 
əməkdaşlığı və praktiki müstəvidə 
əməkdaşlığın inkişafı, alyansın 
Əfqanıstanda keçirilən "Qətiyyətli 
dəstək" missiyasına ölkəmizin töhfəsi, 
Azərbaycanla NATO arasında plan-
laşdırma analiz prosesi və digər proq-
ramlar çərçivəsində əməkdaşlığın 
inkişaf etdirilməsi məsələləri, həmçinin 

Azərbaycanın Avropanın enerji 
təchizatında rolu, regional proseslər 
barədə ətraflı fikir mübadiləsi aparıl-
dı. İclasda mühüm məqamlardan biri 
də bu oldu ki, NATO-ya üzv dövlətlər 
tərəfindən ölkəmizin ərazi bütövlüyünə, 
suverenliyinə, beynəlxalq səviyyədə 
tanınmış sərhədlərinin toxunulmazlığına 
bir daha dəstək ifadə edildi. Bu mövqe-
nin NATO-nun sammit sənədlərində də 
dəfələrlə təsbit olunduğu qeyd edildi. 
Bununla yanaşı, Prezident İlham Əliyev 
Şimali Atlantika Şurasının iclasında 
Azərbaycanın regionda oynadığı rol, 
xüsusilə Vətən müharibəsinin başa 
çatmasından sonra bölgədə yaranmış 
yeni geosiyasi vəziyyət, Azərbaycanın 
Ermənistanla sülh müqaviləsi üzrə 
danışıqlara başlamağa hazır olması, 
həmçinin sərhədlərin delimitasiyası və 
demarkasiyası prosesinə hazırlıq kimi 
məsələlər haqqında ətraflı məlumat 
verdi.

Dövlət başçımız Avropa İttifaqının 
Şərq Tərəfdaşlığının VI Sammitində 
çıxışında da uğurla inkişaf edən 
Azərbaycan-Avropa İttifaqı əlaqələrinə 

diqqəti yönəldərək Avropa İttifaqı ilə 
Azərbaycan arasında 2018-ci ildə 
paraflanmış “Tərəfdaşlıq prioritetləri” 
sənədinin əhəmiyyətini vurğuladı. 
Dövlət başçımız Şərq Tərəfdaşlığının 
VI Sammitində Ermənistan ilə 
Azərbaycan arasında belə bir mühitin 
yaradılmasında Avropa İttifaqının rolunu 
xüsusi vurğuladı. Bununla yanaşı, 
dövlətimizin başçısı bu imkanın əldən 
verilməməsi və yaranmış fürsətdən 
istifadə edərək, regionda davamlı 
sülhün təmin olunması istiqamətində 
səylərin davam etdirilməsinin vacibliyini 
bildirdi. Bu, xüsusilə Zəngəzur dəhlizinin 
açılması və icrası baxımından çox 
mühüm məsələlərdir. Məlum olduğu 
kimi, İkinci Qarabağ müharibəsində 
məğlub olmuş Ermənistan yenə də 
qeyri-konstruktiv mövqe nümayiş etdirir, 
10 noyabr 2020-ci il tarixli Bəyannamədə 
götürdüyü öhdəliklərdən yayınmağa 
çalışır. Xüsusilə, Zəngəzur dəhlizinin 
reallaşması məsələsində Ermənistan 
növbəti dəfə öz məkrli niyyətini dünyaya 
nümayiş etdirdi. 

“İl Sole 24 Ore” qəzetinə 
müsahibəsində Prezident İlham Əliyev 
Ermənistan hakimiyyətinə növbəti dəfə 
ciddi mesaj göndərdi. Ölkə başçısı 
Brüsseldə müharibədən sonra region-
dakı vəziyyətin müzakirə edildiyini və 
üçtərəfli danışıqların məhsuldar olduğu-
nu açıqladı: “Əlbəttə, biz postmüharibə 
vəziyyətinin praktiki elementlərini, 
xüsusilə də kommunikasiyaların açılma-
sını müzakirə etdik. Bu, ötən ilin noyab-

rında Rusiya Prezidenti, Ermənistanın 
baş naziri və mənim tərəfimdən im-
zalanmış üçtərəfli Bəyanatın mühüm 
hissəsidir. Lakin çox vacib bəyanatın 
bu hissəsinin icrası olduqca ləng gedir”. 
Ermənistan tərəfindən dərhal həyata 
keçiriləcək fəaliyyətə dair mühüm 
qərarlar qəbul edildi ki, dəmir yolu 
layihəsinin praktiki reallaşdırılmasına 
start verilsin. Bizə gəldikdə, artıq işlərə 
başlamışıq və azad edilmiş ərazilərdən 
Ermənistan sərhədinə qədər dəmir yolu 
xətti 2023-cü ilin sonunadək hazır olma-
lıdır”, – deyən Prezident İlham Əliyev 
xüsusilə vurğuladı ki, Ermənistanın 
özünün ev tapşırığını yerinə yetirəcəyinə 
ümid edir. 

Azərbaycan Ermənistanın 
təxribatlarına, məntiqsiz bəyanatlarına 
səbirlə yanaşır və rəsmi Bakı ümid 
edir ki, Ermənistan tərəfi tezliklə 
sülh müqaviləsini imzalayacaq və 10 
noyabr Bəyannaməsinin tələblərini 
yerinə yetirəcək. Ermənilər anlamalıdır 
ki, Ermənistanın yeganə çıxış yolu 
məhz Azərbaycan və Türkiyə ilə 
münasibətlərini normallaşdırmasından 
birbaşa asılıdır. Rəsmi İrəvan həm 
də onu yaxşı dərk etməlidir ki, ərazi 
bütövlüyünün pozulmasına yönəlmiş 
siyasətin perspektivi yoxdur. Şərq 
Tərəfdaşlığının VI Zirvə görüşündə 
qəbul edilən birgə bəyannamədə qeyd 
olunur ki, Şərq Tərəfdaşlığı ölkələrinin 
ərazi bütövlüyü, beynəlxalq səviyyədə 
tanınmış sərhədlərinin toxunulmazlığı, 
suverenliyi dəstəklənir. 

Məlumdur ki, dövlət sərhədlərinin 
toxunulmazlığını bəyan edən 
Azərbaycan həmişə bu təşəbbüsləri 
dəstəkləmişdir. Birgə bəyannamədə bu 
məqamın qeyd olunmasını Azərbaycan 
üçün çox mühüm siyasi dividend kimi 
qiymətləndirmək mümkündür. Heç kimə 
sirr deyil ki, Azərbaycan Respublikası 
2 mart 1992-ci ildə Birləşmiş Millətlər 
Təşkilatına SSRİ dövründən qalmış 
sərhədləri ilə daxil olmuşdur. Lakin 
Ermənistan həmin sərhədləri pozaraq 
Azərbaycan ərazilərinin 20 faizə 
qədərini 30 il müddətində işğal altında 
saxlamışdı. İşğalla barışmayan 
Azərbaycan 44 günlük müharibədə 
ərazi bütövlüyünü bərpa etdi və 
buna görə Şərq Tərəfdaşlığının VI 
Zirvə Görüşündə qəbul edilmiş birgə 
bəyannaməni Azərbaycanın böyük 
siyasi qələbəsi adlandırmaq olar. 

Bu gün Cənubi Qafqaz regionunda 
yeni geosiyasi və geoiqtisadi reallıq 
formalaşmışdır. Postmüharibə dövründə 
nəqliyyat kommunikasiya xətlərinin 
açılmasının vacibliyi də özünü daha 
qabarıq şəkildə göstərir. Azərbaycan 
bu istiqamətdə nəinki təşəbbüslər irəli 
sürür, artıq bu sahədə mühüm addımlar 
da atır. İşğaldan azad olunmuş 
ərazilərdə fəal tikinti-quruculuq işləri 
həyata keçirilir, eyni zamanda, çoxşaxəli 
nəqliyyat-kommunikasiya infrastrukturu 
da yaradılır. Ən əsası, bu gün daha çox 
müzakirə olunan Zəngəzur dəhlizinin 
yaradılması təşəbbüsü də məhz 

Azərbaycan tərəfindən irəli sürülmüşdür 
və rəsmi Bakı bu məsələdə qəti siyasi 
iradə nümayiş etdirir. Prezident İlham 
Əliyev Brüsseldə NATO-nun baş katibi 
Yens Stoltenberq ilə görüşündən sonra 
keçirilən mətbuat konfransında aydın 
şəkildə diqqətə çatdırdı ki, Zəngəzur 
dəhlizi də Laçın dəhlizi kimi olmalıdır: 
“Çünki üçtərəfli Bəyanatda çox aydın 
şəkildə Azərbaycanın təhlükəsizliyi 
və maneəsiz çıxışı təmin etməsi 
vurğulanır”. 

Dövlət başçımız Ermənistanın 
da eyni şəraiti Naxçıvan Muxtar 
Respublikası ilə Azərbaycanın digər 
əraziləri arasında təmin etməli olduğunu 
vurğulamışdır. “Laçın dəhlizində heç 
bir post yoxdur. Təbii ki, Zəngəzur 
dəhlizində də heç bir gömrük postları 
olmamalıdır. Əgər Ermənistan 
karqolara, insanlara nəzarət etmək 
istəsə, biz də Laçın dəhlizində gömrük 
postu açacağıq. Biz hər iki varianta 
açığıq”, – deyən Prezident İlham Əliyev 
Azərbaycanın Zəngəzur dəhlizi ilə bağlı 
prinsipial mövqeyini gömrük postunun 
“Ya hər iki tərəfdən olmalıdır, ya da 
olmamalıdır” şəklində açıqlamışdır. 

Bir sözlə, İkinci Qarabağ 
müharibəsində məğlub olmuş 
Ermənistan unutmamalıdır ki, müəllim 
ev tapşırıqlarını yerinə yetirməyən 
şagirdi, adətən, sinif otağının küncündə 
saxlayır. 

Səbuhi MƏMMƏDOV,  
“Xalq qəzeti” 

Bu gün Prezident  
İlham Əliyev dünyanın 
aparıcı liderlərindən biridir 

“TRT Haber” telekanalı 
postmünaqişə dövründə 
Cənubi Qafqazda vəziyyətə dair 
xüsusi veriliş yayımlayıb

T ürkiyənin nüfuzlu “TRT Haber” telekanalı 
Azərbaycan–Ermənistan münasibətlərinə dair 
xüsusi veriliş yayımlayıb. AZƏRTAC xəbər 

verir ki, tanınmış alimlər Özgür Tör və Toğrul İsmayıl 
otuzillik işğala son qoyulandan sonra bölgədə 
yaranmış yeni geosiyasi vəziyyəti şərh ediblər.

Verilişdə keçmiş münaqişənin tarixi, onun yaranma 
səbəbləri, Ermənistanı işğalçılığa həvəsləndirən cəhətlər, 
müzəffər Ali Baş Komandan İlham Əliyevin rəhbərliyi 
ilə yenilməz Azərbaycan Ordusunun qazandığı parlaq 
Qələbə və onun qorunması prosesi, Zəngəzur dəhlizinin 
əhəmiyyəti, Türkiyənin Cənubi Qafqazdakı mövcudluğu və 
digər mühüm məsələlərə toxunulub.

Azərbaycan–Ermənistan münasibətlərinin nizamlan-
ması prosesinə dair danışıqlara dair videokadrların da əks 
olunduğu verilişdə türkdilli ictimaiyyətə mövzu ilə bağlı 
ətraflı məlumat verilib.

Davos Dünya İqtisadi 
Forumu təxirə salınıb

Forumun direktoru Adrian Monk bildirib ki, 
2022-ci il Davos Dünya İqtisadi Forumu təxirə 
salınıb.

Adrian Monk qeyd edib ki, forum koronavirusun “omicron” 
ştammının yayılması ilə bağlı qeyri-müəyyənliklə əlaqədar 
təxirə salınıb. Forumun gələn ilin yay aylarında keçirilməsi 
nəzərdə tutulur.

Xatırladaq ki, 2022-ci ildə Davos Forumu yanvarın 
17-21-də keçirilməli idi.

